
Skulu vinna tað mista innaftur
Báður Nielsen, formaður í Sambandsflokkinum, sigur, at Sambandsflokkurin skal vinna 
tað mista innaftur og vilja fremja tað við at nútímasgera politikk floksins

Sólvit E. Nolsø

– Tað er einki at ivast í, at vit 
hava ein image trupulleika. 
Vit eru bert menn í ting­
bólkinum í løtuni. Vit vildu 
havt fleiri kvinnur og fleiri 
yngri við eisini. Vit eru eisini 
ein lutfalsliga gamal ting­
bólkur, eg eri yngstur, so 
tað er eitt ynski hjá okkum, 
at fáa fleiri kvinnur til og 
fleiri yngri. Tó vil eg siga, at 
tey ungu hjá okkum hava 
gjørt eitt gott arbeiði og tað 
legst afturat limalistanum 

hjá teimum. Tí havi eg góðar 
vónir til teirra arbeiði.

Bárður Nielsen er klár­
ur yvir trupulleikan, ið 
flokkurin hevur. Tað er 
heldur ikki nógv at goyma 
seg aftanfyri. Seinastu trý 
valini, Fólkatingsval í 2015, 
Løgtingsval í 2015 og komm­
unuval í 2016, miseydnað—
ust øll í ein ávísan mun. 
Sambandsflokkurin misti 
umboðan á Fólkatingi, misti 
tveir sessir á Løgtingi og 
vann heldur ikki stóra um­
boðan á kommuvalum, har 
stillað var upp politiskt.

– Viðvíkjandi Havnini, so 
er tað eitt fakta, at 40% av 
fólkinum býr í Havnini, so tá 
Havnin dettur niðurímillum, 
tá sæst tað aftur í valum. 
Gongdin hevur verið ávegis í 
eina tíð og vit hava ikki klára 
at vunnið okkara atkvøður 
aftur, sum vit vunnu í 2011, 
tá vit fingu eitt gott val í 
Havnini. Hvussu vinna vit 
tað aftur? Vit hava arbeitt 
nógv við at klárgera okkara 
politikk, serliga innan væl­
ferðarøkini, sigur Bárður 
Nielsen.

Bárður Nielsen sigur, at 

tað verður nógv tosa um 
at veksa um samfelags­
køkuna fyri tíðina, serliga 
hvat viðvíkur fiskivinnu­
nýskipanina. Hvat viðvíkur 
útbýtingina av tí samfelags­
køkuni, so sigur Bárður 
Nielsen, at vælferðarøkini 
fara avstað við tí størsta 
partinum og flokkurin tí vil 
arbeiða fyri at uppraðfesta 
har tað er neyðugt.

Søkja semjur har 
tað ber til
– Vit søgdu beinavegin, at 
vit ætlaðu ikki at verða ein 

nei-flokkur í andstøðu. Um 
vit hava ein møguleika at 
fáa nakað burturúr og fáa 
okkara ávirkan á mál, so vilja 
vit samstarva, sigur Bárður 
Nielsen.

Sambandsflokkurin var 
leingi partur av samráðing­
um um fiskivinnunýskip­
anina. Bárður Nielsen sigur, 
at har vórðu tey somikið 
konstruktivir, at samgongan 
valdi at taka ein stóran part 
av uppskotum floksins við, 
hóast samráðingarnar ikki 
bóru á mál. Tó valdu teir 
so at leggja nógv annað 

óneyðugt aftruat, sum Sam­
bandsflokkurin ikki kennir 
seg aftur ít. Samráðingar 
har tað gevur meining er 
tó ein politikkur, ið Sam­
bandsflokkurin leggur seg 
eftir í andstøðu.

– Mann sær eisini ov 
ofta, at andstøðu flokkar 
pr. definitión eru ímóti sam­
gonguni. Soleiðis vilja vit 
ikki arbeiða. Um tað tænir 
einum endamáli hjá okkum 
at verða við í eini semju, so 
vilja vit verða við, sigur Bárð­
ur Nielsen.

Eitt er tað, at vilja brear 

LANDSFUNDUR

SAMBANDSFLOKKURIN 
VIL FINNA SEMJUR
Sambandsflokkurin hevði landsfund á Hotel Vágum um vikuskiftið. Tað 
var væl møtt upp av fundarfólki. Um 70 fólk luttóku

Sólvit E. Nolsø

Sambandsflokkurin hevði 
skipað fundin eitt øðrvísi 
enn vanligt. Umframt for­
mansfrágreiðingina, hevði 
flokkurin valt fýra kjak­
evnir frammanundan, 
umframt at skipa var fyri 
trimum samrøðum, ið Helgi 
Abrahamsen stóð fyri. Sam­
røður vórðu hildnar við Eyð­
bjart Skaalum, formanni í 
Unga Sambandi, Rósu Sam­
uelsen, fyrrverandi lands­
stýrisskvinnu og Edmund 
Joensen, løgtingsmann.

Bárður Nielsen, formaður, 
legði út við at siga, at flokk­
urin ikki hevði havt tey 
bestu valini seinastu árini, 
men at flokkurin var farin 
undir eitt miðvíst arbeiði at 
vinna veljaran aftur, serliga 
við atliti til Havnina, har 
veljaraskarin í størstan mun 
leitaði aðrastaðni.

Semjusøkandi 
formaður
Í síni formansfrágreiðing 
legði Bárður S. Nielsen 
í stóran mun á, at Sam­
bandsflokkurin vil verða 
ein semjusøkjandi flokkur 
í andstøðu. Bárður Niel­

sen nevndi fiskivinnuný­
skipanina, heilsumál og 
samferðslumál sum mál, ið 
Sambandsflokkurin vildi 
arbeiða saman við øðrum 
flokkum, fyri at fáa breiðar 
semjur, ið tæntu samfelag­

num.
Bárður Nielsen segði, at 

hóast samgongan nú hevði 
vavt málið um fiskivinnu­
nýskipan saman, so kundi 
Sambandsflokkurin enn 
verða við. 

– Bulurin er jú enn okkara 
uppskot, um enn samgongan 
hevur lagt nógv annað 
óheppið afturat, so eiga vit 
enn bulin, segði Bárður Niel­
sen.

Menningarætlanin um 

heilsuverkið var eisini eitt 
mál, ið Bárður Nielsen segði, 
at Sambandsflokkurin 
kundi arbeiða við hinum 
flokkunum. Hann tók fram 
nøkur ivamál viðvíkjandi 
menningarætlanini, so 

sum staðseting av yms­
um viðgerðum, men hann 
undirstrikaði samstundis, 
at viðvíkjandi leiðsluspurn­
inginum, sum hevur verið 
tann stóri knúturin, so kundi 
hann sjálvur taka undir 

Eini 70 fólk vórðu møtt á fundi


